
Croeso i’r adolygiad blynyddol 
cyntaf o’r Portffolio Trawsnewid 
Gweinyddu Meddyginiaethau’n 
Ddigidol sy’n cyflawni un o’r 
newidiadau mwyaf o ran rhagnodi 
a gweinyddu meddyginiaethau yn 
hanes GIG Cymru.

Mae meddyginiaethau’n rhan hanfodol 
bwysig o ofal iechyd, ac ar ryw adeg 
maent yn rhan o fywyd bron pob 
person sy’n byw ac yn gweithio yng 
Nghymru. Ac eto, nid yw’r ffordd yr 
ydym yn rheoli meddyginiaethau wedi 
newid yn sylweddol ers i’r GIG gael 
ei sefydlu ym 1948. Rydym o hyd yn 
defnyddio prosesau papur yn bennaf.  

Dyna pam roedd sefydlu’r 
Portffolio Trawsnewid Gweinyddu 
Meddyginiaethau’n Ddigidol gan 
Lywodraeth Cymru ym mis Ebrill 2022 
yn adeg hynod bwysig. Rhoddodd 
y mandad i ni fwrw ymlaen heb 
oedi â phortffolio a fydd yn gwneud 
gwahaniaeth mawr i gleifion, gofalwyr 
a chlinigwyr, gan wella diogelwch a 
symleiddio prosesau.

Rwy’n hyderus y bydd y gwaith yr ydym 
yn ei wneud yn cael effaith sylweddol. 
Er bod meddyginiaethau yn cynnig 
manteision mawr, mae ganddynt hefyd 

y potensial i achosi problemau. Bydd 
cyflwyno system gwbl ddigidol yn 
lleihau gwallau o ran meddyginiaeth, 
bydd gwybodaeth helaeth a dibynadwy 
ar gael am y defnydd o feddyginiaeth 
a’i heffeithiolrwydd, ac am y tro cyntaf 
bydd cofnod meddyginiaethau llawn 
claf ar gael lle bynnag y bydd yn derbyn 
gofal. 

Mae hefyd yn ymwneud â rhoi ar 
waith y mesurau sydd eu hangen ar 
gyfer cynaliadwyedd yn yr hirdymor, 
wrth i wasanaethau iechyd a gofal 
wynebu heriau o ran galw, costau a 
disgwyliadau cynyddol.

Rwy’n hynod falch o’n cynnydd ac o 
ddarllen yr adolygiad hwn byddwch yn 
gwybod mwy am y gwaith trawsnewid 
yr ydym yn ei gyflawni. Fe wnaethom 
sefydlu pedwar rhaglen a phrosiect 
mawr a chysylltiedig yn un Portffolio o 
fewn cyfnod byr o amser. 

Yr Athro 
Hamish Laing 
DMTP Uwch 
Berchennog 
Cyfrifol 

01. RHAGAIR

Byddwn yn dechrau darparu 
Gwasanaeth Rhagnodi yn Electronig 
yr hydref hwn, ychydig dros 18 mis 
ers dechrau ar y gwaith. Cyflawniad 
anhygoel. 

Rwy hefyd wedi fy nghalonogi o weld 
byrddau iechyd, ymddiriedolaethau 
a gweithwyr clinigol proffesiynol yn 
croesawu’r newid yn frwd, ac o weld 
eu parodrwydd i gydweithio er lles 
pawb. Mae canolbwyntio ar ymgysylltu 
a gwrando yn cefnogi diwylliant o 
gydweithio ledled Cymru.

Enghraifft wych o hyn yw’r cymunedau 
ymarfer a sefydlwyd gan y rhai a 
fydd yn defnyddio’r system Rhagnodi 
a Gweinyddu Meddyginiaethau yn 
Electronig (ePMA) newydd yn ein 
hysbytai. Byddant yna’n gallu dysgu 
gyda’i gilydd a rhannu arferion gorau 
gan arbed dyblygu ac amser. 

Ni fyddai hyn yn bosibl o gwbl 
heb waith eithriadol y tîm 
Portffolio Trawsnewid Gweinyddu 
Meddyginiaethau’n Ddigidol cyfan a 
dyma achub ar y cyfle hwn i ddiolch 
i’r tîm eto am ei ddawn, ei angerdd 
a’i ymroddiad. Tynnwyd sylw at eu 
hymdrechion a’u proffesiynoldeb yn 
yr adborth a’r sgôr cadarnhaol iawn 
o’n Hadolygiad Sicrwydd Annibynnol 
cyntaf (Porth 0).

Diolch hefyd i’n noddwr o Lywodraeth 
Cymru, Andrew Evans, y Prif Swyddog 
Fferyllol, ein partneriaid yn GIG Lloegr, 
ein sefydliad sy’n lletya, Iechyd a Gofal 
Digidol Cymru, a’n rhanddeiliaid niferus 
gan gynnwys clinigwyr mewn ysbytai 
ac yn y gymuned, eu cynrychiolwyr, 
cleifion, a chyflenwyr systemau. 
Mae eich mewnbwn yn hanfodol i’n 
llwyddiant.

Yn olaf, fel eiriolwr cryf dros yr 
amgylchedd, rwy’n falch y bydd 
trosglwyddo i ffordd o weithio ddi-
bapur yn helpu i leihau ôl troed carbon 
y GIG – ac yn lleihau’n sylweddol y 
40 miliwn o ffurflenni rhagnodi papur 
a gaiff eu hargraffu ym maes gofal 
sylfaenol a’r cannoedd o filoedd o 
siartiau meddyginiaeth ysbyty sy’n cael 
eu defnyddio a’u ffeilio yng Nghymru 
bob blwyddyn



40 miliwn 

o ffurflenni rhagnodi yn cael eu 
cyhoeddi gan feddygon teulu 
bob blwyddyn

50 miliwn 

o eitemau yn cael eu rhagnodi 
yn ysbytai Cymru bob 
blwyddyn

708
o fferyllfeydd cymunedol yng 
Nghymru

382
o bractisiau meddygon teulu 
yng Nghymru

82
o ysbytai yn GIG Cymru

3.1 miliwn

o bobl yng Nghymru

4 rhaglen a phrosiect 
cenedlaethol

81 miliwn 

o eitemau yn cael eu rhagnodi 
mewn gofal sylfaenol bob 
blwyddyn

02. Y PORTFFOLIO 
MEWN NIFEROEDD   

O fis Medi 2023 5

03. EIN GWAITH 
Mae’r Portffolio Trawsnewid Gweinyddu Meddyginiaethau’n Ddigidol 
yn gwneud rhagnodi, dosbarthu a rhoi meddyginiaethau ym mhobman 
yng Nghymru yn haws, yn fwy diogel, yn fwy effeithlon ac effeithiol, ar 
gyfer cleifion a gweithwyr proffesiynol drwy ddull digidol.

Port�olio Trawsnewid Gweinyddu 
Meddyginiaethau’n Ddigidol

Digital Medicines Transformation 
Portfolio



“Rydym am wneud yn siŵr bod gwasanaethau’n 
darparu’r canlyniadau gorau i ddinasyddion, a’u 
bod wedi’u cynllunio yn seiliedig ar ddymuniadau 
dinasyddion a darparwyr gwasanaeth o ran 
defnyddio a rheoli’r gwasanaethau hynny…..Bydd 
y rhaglen hon yn trawsnewid rhagnodi yng Nghymru.” 

Medi 2021 Datganiad ysgrifenedig yn lansio e-ragnodi

Eluned Morgan MS
Y Gweinidog Iechyd a Gwasanaethau Cymdeithasol

Ein rhaglen a’n prosiectau yw:

Darparu Gwasanaeth Rhagnodi 
Electronig (EPS) mewn gofal 
sylfaenol

Gweithredu system ePMA ar bob 
ward ym mhob ysbyty yn GIG 
Cymru

Datblygu Cofnod Meddyginiaethau 
a Rennir ac

Ymarferoldeb meddyginiaethau yn 
Ap GIG Cymru

Y disgwyl yw bydd ffyrdd digidol o 
weithio yn trawsnewid gofal cleifion a 
gwasanaethau drwy ddisodli’r prosesau 
papur a ddefnyddir ar hyn o bryd mewn 
ysbytai, practisiau meddygon teulu a 
fferyllfeydd cymunedol.

Yn dilyn adolygiad annibynnol o ragnodi 
yn 2021, gosododd Llywodraeth 
Cymru gynllun meddyginiaethau 
digidol ar gyfer Cymru a sefydlwyd 
y Portffolio Trawsnewid Gweinyddu 
Meddyginiaethau’n Ddigidol ym mis 
Ebrill 2022.

Mae’r Portffolio yn dwyn ynghyd 
y pedwar rhaglen a phrosiect 
cenedlaethol a fydd yn cyflawni 
buddion dull rhagnodi cwbl ddigidol ym 
mhob lleoliad gofal yng Nghymru, ar 
gyfer gweithwyr iechyd proffesiynol a 
chleifion.

Mae’r Portffolio Trawsnewid Gweinyddu 
Meddyginiaethau’n Ddigidol yn ddull 
trawsnewid gwasanaeth sydd â 
phobl yn ganolog iddo. Dyna pam 
mae ymgysylltu â’n rhanddeiliaid yn 
hanfodol i sicrhau ein bod yn darparu 
gwasanaethau o ansawdd uchel sy’n 
diwallu anghenion y cyhoedd, cleifion 
a gweithwyr gofal iechyd proffesiynol 
sy’n eu defnyddio.  

Wrth i ffyrdd digidol newydd o weithio 
gael eu cyflwyno, bydd newidiadau 
i brosesau ar gyfer rhagnodi, rhoi a 
dosbarthu meddyginiaethau ledled 
llawer o wahanol safleoedd a lleoliadau 
gofal arbenigol yng Nghymru.

Er mwyn sicrhau ein bod yn deall beth 
mae hyn yn ei olygu i gleifion a staff 
gofal iechyd, gwnaethom weithio 
mewn partneriaeth â’r Ganolfan 

Gwasanaethau Cyhoeddus Digidol i 
ymgysylltu â phobl sy’n ymwneud yn 
uniongyrchol â rhagnodi, dosbarthu, 
rhoi neu dderbyn meddyginiaethau ym 
maes gofal sylfaenol ac eilaidd.

Gan ganolbwyntio i ddechrau ar 
ofal sylfaenol, cynhaliodd timau’r 
Portffolio Trawsnewid Gweinyddu 
Meddyginiaethau’n Ddigidol a’r 
Ganolfan Gwasanaethau Cyhoeddus 
Digidol waith ymchwil defnyddwyr 
a gwaith dylunio gwasanaethau ar 
bresgripsiynau trawsffiniol a phrosesau 
dosbarthu, yn ogystal ag archwilio 
effaith gweithredu gwasanaeth ym 
maes gofal eilaidd. Buom hefyd yn 
gweithio’n agos â grwpiau cleifion, 
megis y Grŵp Sicrwydd Gwasanaethau 
Digidol ar gyfer Cleifion a’r Cyhoedd, 
i sicrhau bod y gwasanaethau digidol 
newydd yn diwallu anghenion pobl.

Rhoi pobl yn gyntaf

“Mae dull y Portffolio Trawsnewid Gweinyddu 
Meddyginiaethau’n Ddigidol o roi cleifion a 
gweithwyr gofal iechyd proffesiynol wrth wraidd 
y ffordd y mae’n cynllunio gwasanaethau yn 
cyd-fynd â safonau gwasanaeth digidol Cymru. 
Mae ein partneriaeth yn seiliedig ar ymrwymiad ar y cyd i ymgysylltu 
â defnyddwyr cyn dylunio neu wneud gwelliannau i ddatrysiadau neu 
wasanaethau digidol. Rydym wedi gweithio ar y cyd i droi canfyddiadau 
ymchwil yn gamau gweithredu sy’n seiliedig ar anghenion defnyddwyr 
ac rydym wedi mwynhau cefnogi’r Portffolio yn ei nod o drawsnewid 
gwasanaethau.”

Myra Hunt
Cyd-Brif Weithredwr, Canolfan Gwasanaethau Cyhoeddus Digidol 8

Mae cydweithredu â byrddau ac 
ymddiriedolaethau iechyd ledled Cymru 
yn hanfodol i gyflawni’r Portffolio hwn 
mewn modd llwyddiannus. Rydym yn 
bendant yn gryfach gyda’n gilydd, felly 
gwnaethom gwrdd â staff rheng flaen i 
sicrhau bod y gwasanaethau yr ydym yn 
eu dylunio yn diwallu eu hanghenion. 

Aethom i ysbytai, practisiau meddygon 
teulu a fferyllfeydd cymunedol i gael 
gwybodaeth a safbwyntiau a thrafod 
effaith bosibl trawsnewid gweinyddu 
meddyginiaethau’n ddigidol. Rhoddodd 
yr ymweliadau brofiad uniongyrchol o 
weithio gyda chleifion, presgripsiynau a 
meddyginiaethau, gan ein helpu i ddeall 
y prosesau presennol.

Yn ystod ein 18 mis cyntaf, rydym wedi 
ymgysylltu’n eang â rhanddeiliaid o bob 
rhan o GIG Cymru a’r DU gan gynnwys, 

Fferylliaeth Gymunedol Cymru, Pwyllgor 
Meddygon Teulu Cymru, Pwyllgorau 
Meddygol Lleol, cyflenwyr systemau 
fferyllol, The Company Chemists 
Association, Cymdeithas Diwydiant 
Fferyllol Prydain, Cyfarwyddwyr Nyrsio, 
Uwch Arweinwyr y GIG, Penaethiaid 
Fferylliaeth GIG Cymru, Arweinwyr 
Digidol GIG Cymru a Chyfarwyddwyr 
Meddygol.

Mae’r Grŵp Sicrwydd ar gyfer Cleifion a’r 
Cyhoedd wedi bod yn falch iawn o weithio’n 
hynod agos â’r Portffolio Trawsnewid Gweinyddu 
Meddyginiaethau’n Ddigidol i rannu adborth gan 
gleifion a’r cyhoedd. Mae hyn yn hanfodol er 
mwyn gwneud presgripsiynau a rhagnodi digidol yn llwyddiant iddynt ac 
er mwyn gwella’u bywydau. Mae’n gyffrous iawn bod yn rhan o’r gwaith 
o’i gyd-gynhyrchu a gweld sut y gall cleifion rannu eu profiadau byw a’u 
hanghenion i lywio’r gwaith cynllunio gwasanaethau a llunio mynediad at 
feddyginiaethau a phresgripsiynau, gan gynnwys trwy ap GIG Cymru.”

Joanna Dundon
Arweinydd Digidol Cenedlaethol – Ymgysylltu â’r Cyhoedd a Chadeirydd y Grŵp Sicrwydd 

ar gyfer Cleifion a’r Cyhoeddus

“Mae rhoi cleifion a gweithwyr gofal iechyd 
proffesiynol wrth wraidd ein cynllun yn hanfodol 
ar gyfer darparu gwasanaethau effeithiol sy’n 
gweithio i’r bobl sy’n eu defnyddio.

Dywedodd Rhian Hamer
Cyfarwyddwr Trawsnewid y Portffolio Trawsnewid Gweinyddu 
Meddyginiaethau’n Ddigidol

Mae hefyd wedi bod yn hanfodol i’r 
Portffolio weithio gyda Chymunedau 
Digidol Cymru a Chynghrair Cynhwysiant 
Digidol Cymru (y mae Uwch Berchennog 
Cyfrifol Portffolio Trawsnewid 
Gweinyddu Meddyginiaethau’n Ddigidol, 
Hamish Laing, yn gadeirydd arno) 
i sicrhau bod anghenion pobl sydd 
wedi’u hallgáu’n ddigidol yn cael eu 
hystyried. Mae ffigurau diweddar yn 
dangos nad yw saith y cant o oedolion 
yng Nghymru (tua 180,000 o bobl) yn 
defnyddio’r we. Gan fod pobl sydd wedi’u 
hallgáu’n ddigidol ymhlith y grwpiau 
sy’n defnyddio gwasanaethau gofal 
iechyd fwyaf, mae’n hanfodol sicrhau 
nad oes neb yn cael eu cau allan. Rydym 
yn gweithio’n agos i roi cynlluniau a 
threfnau cyfathrebu ar waith i gyrraedd 

y dinasyddion hyn a sicrhau bod eu 
hanghenion yn cael eu diwallu.

Gan fod y Portffolio Trawsnewid 
Gweinyddu Meddyginiaethau’n Ddigidol 
yn rhan o’r Rhaglen Lywodraethu, rydym 
yn gweithio’n agos â chydweithwyr yn 
Llywodraeth Cymru a’n noddwr, y Prif 
Swyddog Fferyllol, Andrew Evans, i 
sicrhau bod y Portffolio yn cyd-fynd â 
nodau strategol ac yn cyflawni newid 
trawsnewidiol a chynaliadwy i helpu i 
sicrhau bod y GIG yn addas ar gyfer y 
dyfodol. Mae ein holl weithgareddau 
wedi’u gwella diolch i gefnogaeth gref 
gan Eluned Morgan AS, y Gweinidog 
Iechyd a Gwasanaethau Cymdeithasol.

04. STRATEGAETH A LLYWODRAETHU
Cymeradwyodd Llywodraeth Cymru strategaeth a briff y Portffolio ym 
mis Medi 2022, ac maent yn rhoi manylion am y canlyniadau allweddol, 
y buddion disgwyliedig a’r amserlenni. Fe’i cefnogir gan strategaeth a 
chynllun cyfathrebu ac ymgysylltu rhagweithiol. 

“Mae timau ledled Cymru wedi gwneud cynnydd 
rhagorol tuag at ddyheadau’r Portffolio. Bydd 
y gwasanaethau digidol a ddarperir gan y 
tîm Portffolio yn trawsnewid y ffordd y caiff 
meddyginiaethau eu rhagnodi, eu dosbarthu 
a’u gweinyddu ledled Cymru, gan fod o fudd i’r system, clinigwyr ac, yn 
bwysicaf oll, cleifion. Mae gwaith cyn gweithredu yn mynd rhagddo’n dda 
ym mhob bwrdd iechyd i ddarparu datrysiad ePMA ym mhob ysbyty yng 
Nghymru, ac mae cydweithio rhagorol â GIG Lloegr i gefnogi gweithrediad 
EPS ar draws pob rhan o Gymru.” 

Andrew Evans
Prif Swyddog Fferyllol Llywodraeth Cymru, a Noddwr y Portffolio Trawsnewid Gweinyddu 
Meddyginiaethau’n Ddigidol.

Ym mis Mawrth 2023, rhoddodd 
Hamish Laing, Uwch Berchennog 
Cyfrifol y Portffolio Trawsnewid 
Gweinyddu Meddyginiaethau’n Ddigidol, 
wahoddiad i Lywodraeth Cymru 
gynnal Adolygiad Porth 0 o’r Portffolio 
i sicrhau ei fod wedi’i sefydlu’n gywir 
i ddarparu rhaglen drawsnewid 
lwyddiannus a fydd yn arwain at yr 
holl fanteision rydyn ni’n eu disgwyl ar 
gyfer cleifion a gweithwyr gofal iechyd 
proffesiynol ledled Cymru.

Roedd yr adolygiad, a gynhaliwyd 
yn haf 2023, yn canolbwyntio ar y 
cynnydd a wnaed ers lansio’r Portffolio. 
Fe wnaeth ystyried arweinyddiaeth, 
trefniadau llywodraethu, cyllid, trefnau 
rheoli effeithiol o raglenni a phrosiectau 
o fewn ei gwmpas, a pha mor dda 
y mae’n gweithio gyda rhaglenni 
allweddol eraill yn Iechyd a Gofal 
Digidol Cymru a GIG ehangach Cymru.

Bu hefyd yn ystyried y trefniadau 
ar gyfer nodi a rheoli prif risgiau’r 
Portffolio a’r Rhaglen gan sicrhau bod 
gan y Portffolio y sgiliau a’r adnoddau 
cywir ar waith a’i fod yn cael ei gefnogi 
gan randdeiliaid allweddol.

Yn rhan o’r adolygiad, cynhaliwyd 
cyfweliadau â dros 25 o randdeiliaid 
allweddol, gan gynnwys Llywodraeth 
Cymru, Canolfan Gwasanaethau 
Cyhoeddus Digidol, Gwasanaethau 
Digidol ar gyfer Cleifion a’r Cyhoedd, 
y Rhaglen Adnodd Data Cenedlaethol, 
Pwyllgor Meddygon Teulu Cymru, a 
byrddau ac ymddiriedolaethau iechyd. 
Mae adroddiad ac adborth wedi’u 
darparu i’r Portffolio.

Rhoddodd hyn sgôr sicrwydd 
uchel i ni (Oren/Gwyrdd) ar gyfer 
ein llywodraethu a’n prosesau, a 
chadarnhaodd ein bod wedi ein sefydlu 
i fod yn debygol o lwyddo i gyflawni ein 
canlyniadau.

Adolygiad Sicrwydd 
Annibynnol - Porth

“Rydym yn falch iawn o gael y gymeradwyaeth 
hon a byddwn yn dilyn argymhellion y tîm asesu 
ar sut i gryfhau’r Portffolio ymhellach.”  Mae 
dyfodol cyffrous o flaen y Portffolio Trawsnewid 
Gweinyddu Meddyginiaethau’n Ddigidol ac rydym 
am wneud yn siŵr bod gennym sylfeini cadarn o lywodraethu a chynllunio i 
roi’r cyfle gorau i ni gyflawni ein holl nodau ac amcanion.” 

Yr Athro Hamish Laing 
Uwch Berchennog Cyfrifol y Portffolio

12

05. DARPARU GWASANAETH
PRESGRIPSIWN ELECTRONIG (EPS) 
YM MAES GOFAL SYLFAENOL 
YNG NGHYMRU 

Mae newidiadau cyffrous i’r ffordd y caiff presgripsiynau eu rhoi ym 
maes gofal sylfaenol yng Nghymru wedi datblygu’n gyflym er mwyn 
darparu gwasanaethau a fydd yn well i gleifion, staff gofal iechyd a’r 
amgylchedd.

“Drwy raglen rhagnodi yn electronig, gallwn 
wella a digideiddio sut mae cleifion, clinigwyr, a 
fferyllwyr yn cael mynediad at y ddarpariaeth 
o feddyginiaethau ar draws y system iechyd, er 
mwyn ei rheoli. Bydd hyn yn cynnwys: mynediad 
i gleifion at feddyginiaethau, clinigwyr yn rhagnodi meddyginiaeth, 
fferyllwyr yn rhoi sicrwydd ac yn rhagnodi presgripsiynau, ac awdurdodau 
monitro yn archwilio ac yn prisio meddyginiaethau.”

Medi 2021 Datganiad ysgrifenedig yn lansio e-ragnodi

Eluned Morgan MS
y Gweinidog Iechyd a Gwasanaethau Cymdeithasol

Beth ydym yn ei wneud?

Ar hyn o bryd, mae rhagnodi ar ffurf 
papur ac mae angen i feddygon teulu 
a phresgripsiynwyr eraill argraffu a 
llofnodi copïau papur cyn eu rhoi i’r 
claf neu eu hanfon i’r fferyllfa. Bob 
blwyddyn mae mwy nag 81 miliwn 
o eitemau yn cael eu rhagnodi gan 
feddygon teulu gan ddefnyddio 40 
miliwn o ffurflenni rhagnodi papur.

Rydym yn cyflwyno presgripsiynau 
a llofnodion digidol gan ddefnyddio 
EPS i arbed amser a gwneud y broses 
yn haws, yn fwy diogel ac yn fwy 
effeithlon i feddygon, fferyllfeydd, staff 
gofal iechyd a chleifion. Bydd hefyd yn 
symleiddio’r broses ad-dalu ar gyfer 
fferyllfeydd cymunedol.

Bydd timau meddygon teulu, a 
deintyddion a phresgripsiynwyr 
anfeddygol eraill yn y dyfodol, yn gallu 
anfon presgripsiynau yn electronig 
i fferyllfa o ddewis eu claf, heb fod 
angen ffurflen bapur. 

Mae hyn yn golygu:

Ni fydd yn rhaid casglu ffurflenni 
rhagnodi o’r feddygfa bellach

Bydd presgripsiynwyr yn gallu 
rhoi a llofnodi presgripsiynau’n 
gyflymach, gan ryddhau mwy o 
amser ar gyfer gofal cleifion

Bydd rheoli meddyginiaethau a 
phresgripsiynau rheolaidd yn fwy 
diogel

Bydd arbedion mawr o ran y 
defnydd o bapur

Gellir olrhain presgripsiynau o’r 
presgripsiynydd i’r fferyllfa ac felly 
ni fydd ‘presgripsiynau coll’.

Cyflawni’n gyflym: beth 
ydym ni wedi’i wneud hyd 
yn hyn?

Er bod yr EPS yng Nghymru yn seiliedig ar 
yr un a ddefnyddir eisoes yn Lloegr, mae 
gwahaniaethau sylweddol sy’n gofyn am 
newidiadau technegol a newidiadau i’r 
prosesau. Mae hyn yn golygu na ellir troi’r 
gwasanaeth a ddefnyddir gan GIG Lloegr 
ymlaen i’w ddefnyddio yng Nghymru. Bu 
angen llawer o ymgysylltu â defnyddwyr 
a newidiadau technegol gan gyflenwyr 
meddalwedd i baratoi pethau ar gyfer 
Cymru. Rydym hefyd wedi cael cymorth 
pwysig gan ein partneriaid yn NHS England 
Digital.

Ym mis Tachwedd 2023 fe gyflawnom 
garreg filltir gyffrous pan ddaeth Canolfan 
Feddygol Lakeside a fferyllfa Wellington 
Road yn y Rhyl y lleoedd cyntaf i brofi’r 
Gwasanaeth Rhagnodi Electronig. Mae 
presgripsiynau ar gyfer cleifion y feddygfa 
bellach yn cael eu hanfon yn electronig o’u 

practis meddyg teulu i’r fferyllfa heb fod 
angen ffurflen ragnodi bapur.

Pan fydd y cyfnod profi manwl hwn 
wedi’i gwblhau yn gynnar yn 2024, bydd 
y Gwasanaeth Rhagnodi Electronig yn 
dechrau cael ei gyflwyno ledled Cymru 
fesul cam. Rydym yn gweithio’n agos â 
meddygon teulu, fferyllfeydd, cyflenwyr 
systemau, GIG Lloegr, Fferylliaeth 
Gymunedol Cymru, Iechyd a Gofal Digidol 
Cymru a GIG Cymru i gynllunio hyn.

Gyda chymorth Hwb Gwyddorau Bywyd 
Cymru, fe wnaethom sefydlu Cronfa 
Arloesi System Fferylliaeth Gymunedol 
ar ddechrau mis Ebrill 2023 i ddarparu 
grantiau datblygu i gyflenwyr systemau 
fferylliaeth digidol yng Nghymru fel bod 
eu systemau’n cael eu datblygu’n gynt er 
mwyn defnyddio EPS. Bydd y gronfa hefyd 
yn eu cefnogi i gyflwyno dulliau arloesi a 
fydd yn arwain at wasanaeth dosbarthu 
di-bapur ac i integreiddio ag ap newydd 
GIG Cymru. Mae pum cyflenwr eisoes wedi 
derbyn grantiau o dan y cynllun hwn.

“Bydd digideiddio gwasanaeth rhagnodi 
Cymru yn darparu system fwy diogel a mwy 
effeithlon a fydd o fudd i gleifion, gan ryddhau 
amser ac adnoddau hanfodol i weithwyr gofal 
iechyd proffesiynol. Rydym yn falch o gefnogi’r 
trawsnewid hwn trwy reoli’r gronfa a’r broses 
ddyfarnu ac edrychwn ymlaen at weld gwell darpariaeth o wasanaethau ar 
draws y wlad.” 

Cari-Anne Quinn 
Prif Weithredwr Hwb Gwyddorau Bywyd Cymru 

Cyflawnwyd dwy garreg filltir fawr arall 
sy’n hanfodol ar gyfer EPS.

1. Mae newidiadau wedi’u gwneud i’r 
Contract Gwasanaethau Meddygol 
Cyffredinol er mwyn caniatáu 
i feddygon teulu awdurdodi 
presgripsiynau’n ddigidol o 1 Hydref 
2023.

2. Cymeradwyodd Bwrdd Rhaglen EPS 
Gofal Sylfaenol ‘enwebiad fferylliaeth 
gymunedol drawsffiniol’ sy’n golygu 
y gellir casglu presgripsiwn wedi’i 
ragnodi gan feddyg teulu yng Nghymru 
o fferyllfa yn Lloegr a gall presgripsiwn 
wedi’i ragnodi gan feddyg teulu 
yn Lloegr gael ei ddosbarthu gan 
fferyllfa yng Nghymru. Ar ôl cytuno 
ar yr egwyddor hon, mae’r gofynion 
technegol er mwyn caniatáu hyn 
bellach yn cael eu paratoi.

Cerrig milltir allweddol

“Rwy wrth fy modd gyda’r cynnydd sy’n cael ei 
wneud. Mae dechrau cynnal profion byw ar y 
gwasanaeth EPS yn garreg filltir bwysig. Rydym 
yng nghamau cynnar y daith o ran y gwasanaeth 
EPS yng Nghymru ac rydym yn edrych ymlaen 
at allu dechrau cyflwyno’r gwasanaeth fesul cam ledled Cymru o fis Ionawr 
2024.” 

Jenny Pugh-Jones 
Uwch Swyddog Cyfrifol, Rhaglen EPS Gofal Sylfaenol

06. RHAGNODI A GWEINYDDU 
MEDDYGINIAETHAU GOFAL EILAIDD 
YN ELECTRONIG (ePMA)  

Mae cynnydd da wedi’i wneud i gyflwyno system Rhagnodi a Gweinyddu 
Meddyginiaethau yn Electronig, a fydd yn cyflwyno systemau digidol newydd i bob 
ward ym mhob ysbyty yn GIG Cymru.

Beth ydym yn ei wneud?

Yn y dyfodol bydd yr holl 
bresgripsiynau a meddyginiaethau a 
gaiff eu rhagnodi ar wardiau ysbytai 
yn cael eu cofnodi’n ddigidol, gan 
ddisodli’r siartiau meddyginiaeth papur 
traddodiadol sydd wedi’u defnyddio ers 
sefydlu’r GIG. Bydd hyn yn cyflwyno 
llawer o fanteision gan gynnwys:

Ni fydd angen trawsgrifio â llaw 
rhestr meddyginiaethau cyfredol 
claf pan gaiff ei dderbyn i’r 
ysbyty, gan arbed amser a lleihau 
camgymeriadau 

Bydd cofnod meddyginiaethau 
pob claf ar gael ar gyfer gweithwyr 
iechyd proffesiynol bob awr o’r 
dydd, bob diwrnod o’r flwyddyn o 

unrhyw le yn yr ysbyty drwy wasgu 
botwm

Bydd offer cefnogi penderfyniadau 
arbenigol yn y feddalwedd yn 
lleihau gwallau posibl wrth 
ragnodi, yn ogystal â lleihau 
gwrtharwyddion posibl

Ni fydd unrhyw amser yn cael ei 
wastraffu yn chwilio am siartiau 
papur, neu’n eu hailysgrifennu, a 
bydd papur yn cael ei arbed

Bydd meddyginiaethau cleifion yn 
cael eu dosbarthu yn gyflymach, 
gan wella gofal a phrofiad

Gan ganolbwyntio’n gryf ar gyflawni 
ledled Cymru, mae’r tîm ePMA yn rheoli 
rhaglen genedlaethol gymhleth sy’n cael 
ei darparu’n lleol. Cyflawnwyd carreg filltir 
allweddol pan gyhoeddwyd fframwaith 
cenedlaethol ar gyfer cyflenwyr ePMA ym 
mis Tachwedd 2022. Rydym wedi gweithio 
gyda Llywodraeth Cymru i ariannu tîm 
prosiect ePMA ar gyfer pob bwrdd iechyd 
ac Ymddiriedolaeth GIG Prifysgol Felindre i 
baratoi ar gyfer caffael un o’r tri chyflenwr 
cymeradwy. Sefydlodd Ymddiriedolaeth 
GIG Gwasanaeth Ambiwlans Cymru dîm 
prosiect hefyd i ystyried ei hopsiynau. 

Mae Bwrdd Iechyd Prifysgol Caerdydd 
a’r Fro a Bwrdd Iechyd Prifysgol Cwm 
Taf Morgannwg bellach wedi dewis eu 
cyflenwr ePMA ac maent yn cynllunio 
gweithredu’r gwasanaeth. Nid yw byrddau 
iechyd eraill a Felindre ymhell ar eu hôl.

Er mwyn rhannu arferion gorau a dysgu, 
rydym wedi creu cymunedau ymarfer 
ar gyfer gweithwyr iechyd proffesiynol 
ledled Cymru. Mae’r rhain yn dod â phobl a 
fydd yn defnyddio’r system ePMA newydd 
ynghyd, gan chwalu ffiniau sefydliadol. 
Mae dysgu gan gynllun braenaru ePMA 
Ysbyty Bwrdd Iechyd Prifysgol Bae 
Abertawe hefyd yn helpu i lywio ein 
prosesau ac rydym yn ddiolchgar i’r tîm am 
rannu eu profiadau a’u harbenigedd.

Er mwyn deall yn well anghenion staff 
a fydd yn defnyddio’r system newydd, 
fe wnaethom gomisiynu’r Ganolfan 
Gwasanaethau Cyhoeddus Digidol i gynnal 
ymchwil defnyddwyr mewn pum maes 
clinigol gwahanol ac rydym yn gweithio 
gyda byrddau iechyd i droi canlyniadau’r 
ymchwil hwn yn gamau gweithredu.

Canolbwyntio ar gyflenwi: Beth rydym wedi’i wneud 
hyd yn hyn?

“Rydym wedi gweld sut mae defnyddio mwy 
o dechnoleg mewn gofal claf yn cael effaith 
gadarnhaol ac yn cefnogi clinigwyr a fferyllwyr. 
Mae’n helpu clinigwyr i gael y meddyginiaethau 
cywir i’r cleifion cywir ar yr amser cywir, sy’n rhan 
hanfodol o ofal claf. Mae hefyd yn rhoi data ar flaenau bysedd y clinigwr, 
gan wella prosesau gwneud penderfyniadau a diogelwch cleifion.” 

Tracey Bell 
Pennaeth Cynllunio Digidol BIP Bae Abertawe ar gyfer Gofal wedi’i Gynllunio a Chymuned



 Manteision wedi’u nodi yn y gwerthusiad o gynllun braenaru ePMA Bae Abertawe.

Amser wedi’i ryddhau er mwyn rhoi gofal 

Llai o wariant 

83% o fferyllwyr a  75% o nyrsys  

yn cytuno neu’n cytuno’n gryf fod ePMA yn cefnogi ymarfer 
diogel a diogelwch meddyginiaethau

9,166 awr 3,154 awr 

wedi’u rhyddhau trwy 
ddefnyddio ePMA.

gostyngiad o mewn costau meddyginiaeth 
o’u cymharu â’r un cyfnod y flwyddyn 
flaenorol (Ysbyty Castell-nedd Port Talbot 
Ch1-2 2021-22)

wedi’u rhyddhau trwy 
ddefnyddio ePMA.

(Ysbyty Castell-nedd Port 
Talbot 2020-21) 

(Ysbyty Singleton Ch1 2021-22) 

10%

Hyd at Hyd at 

07. COFNOD MEDDYGINIAETHAU A RENNIR
Mae ein timau technegol wedi bod yn gweithio gyda’i gilydd yn Iechyd a Gofal 
Digidol Cymru a gyda chydweithwyr yn GIG Cymru i ddylunio a datblygu’r Cofnod 
Meddyginiaethau a Rennir cyntaf ar gyfer cleifion yng Nghymru.

“Mae’n wych cyflawni’r garreg filltir bwysig hon. 
Rydym wedi profi ei bod yn bosibl creu cofnod 
meddyginiaethau a rennir mewn cydweithrediad 
â’n cydweithwyr yn yr Adnodd Data Cenedlaethol. 
Mae cael arddangoswr yn golygu y gallwn greu 
dealltwriaeth gyffredin o’r hyn y mae hynny’n ei 
olygu a bydd yn caniatáu inni gynnwys adborth wrth iddo ddatblygu.” 

Rhian Rice
Prif Bensaer Cynorthwyol

Beth ydym yn ei wneud?
Mae’r rhaglen Cofnod Meddyginiaethau 
a Rennir yn creu cofnod cyfunol unigol 
o feddyginiaethau ar gyfer pob claf 
yng Nghymru sy’n hawdd ei gyrchu 
a’i rannu pan fo angen. Bydd y cofnod 
yn dod ynghyd yr holl wybodaeth 
am feddyginiaethau ar gyfer 
cleifion yng Nghymru, gan ddangos 
meddyginiaethau ac alergeddau 
cyfredol a blaenorol. Bydd hyn yn 
sicrhau’r canlynol:

Am y tro cyntaf, bydd gan Weithwyr 
Gofal Iechyd Proffesiynol olwg 
clir a mwy cyflawn o gofnod 
meddyginiaethau ac alergeddau 
claf 

Ni fydd angen i gleifion barhau i roi 
manylion eu meddyginiaethau bob 
tro y byddant yn gweld gweithiwr 
gofal iechyd proffesiynol  

Bydd manylion meddyginiaethau 
claf yn cael eu lanlwytho’n 
awtomatig i systemau gwahanol, 
gan arbed amser i glinigwyr a 
lleihau gwallau pan fydd manylion 
meddyginiaethau’n cael eu 
trawsgrifio o un system i’r llall.

Bydd gwybodaeth gynhwysfawr am 
feddyginiaethau ar gael i gefnogi 
penderfyniadau clinigol a lliniaru risg ar 
gyfnodau trosglwyddo gofal. Bydd yn 
gwneud hyn drwy gipio, storio, coladu 
a rhannu data o lawer o systemau 
achrededig sy’n creu gwybodaeth am 
feddyginiaethau yn ddigidol.

20

Cyflawnwyd carreg filltir fawr ym mis 
Mawrth 2023 gyda phrawf cysyniad 
technegol llwyddiannus ar gyfer 
rhannu data. Gan weithio’n agos dros 
saith wythnos gyda’r Rhaglen Adnodd 
Data Cenedlaethol, dangosodd ein 
tîm wrth brofi y gallai gwybodaeth 
am feddyginiaethau gael ei rhannu’n 
ddiogel ac yn effeithlon rhwng y 
gwahanol systemau cofnodion 
meddygon teulu yng Nghymru a’n 
Cofnod Meddyginiaethau a Rennir.

Roedd y cyflawniad yn dilyn cyfnod o 
ymchwil defnyddwyr helaeth gyda dros 
100 o bobl wedi rhannu’u barn ar yr hyn 
yr oeddent am ei weld mewn Cofnod 
Meddyginiaethau a Rennir, gan helpu’r 
tîm i greu darlun o’i ddiben cyffredinol 
a’r swyddogaethau y byddai eu 
hangen arno. Bu ymgysylltu sylweddol 
hefyd â gwledydd eraill sy’n datblygu 
gallu tebyg i ddysgu o’u gwaith a 
helpu i lywio dyluniad ein Cofnod 
Meddyginiaethau a Rennir.

Mae’r dull technegol o gasglu, storio 
a rhannu’r data hwn, gan gynnwys 
sicrhau ei fod yn gweithio gyda’r 
system Rhagnodi a Gweinyddu 
Meddyginiaethau yn Electronig 

newydd, yn gam mawr ymlaen yn 
y nod cyffredinol o gael Cofnod 
Meddyginiaethau a Rennir sydd â’r holl 
ddata mewn un man i gefnogi gofal 
cleifion ledled Cymru. 

Er mwyn i’r dull hwn fod yn 
llwyddiannus, mae’n hanfodol 
bod gwahanol ffynonellau data 
meddyginiaethau yn symud ac yn 
codio’r wybodaeth am feddyginiaethau 
mewn ffyrdd safonol. Felly, ym 
mis Tachwedd 2022, cyhoeddwyd 
Hysbysiad Newid Safonau Data ar 
gyfer Meddyginiaethau, Alergeddau 
ac Anoddefiadau ac yn ddiweddar 
rhoddodd Llywodraeth Cymru 
orchymyn i ddefnyddio safon 
rhyngweithredu FHIR HL7. 

Mae gwaith hefyd wedi mynd rhagddo 
ar brosesau sydd eu hangen i ganiatáu 
i wybodaeth am feddyginiaethau gael 
ei rhannu’n ddi-dor ar draws systemau 
a gyda’r Cofnod Meddyginiaethau a 
Rennir unwaith y caiff ei ddatblygu. 
Blaenoriaeth ar gyfer y dyluniad 
technegol oedd sicrhau bod y datrysiad 
yn cyfuno anghenion busnes â’r 
perfformiad gorau.

Mae’n ymwneud â data: 
beth rydym wedi’i wneud hyd yn hyn?

21



22

08. MYNEDIAD I GLEIFION 
(AP GIG CYMRU)

Mae Ap GIG Cymru yn ddatblygiad 
cyffrous wedi’i arwain gan ein 
cydweithwyr yn y Rhaglen 
Gwasanaethau Digidol ar gyfer Cleifion 
a’r Cyhoedd. Bydd hyn yn newid y 
ffordd y mae pobl yn rheoli eu gofal ac 
yn cysylltu â darparwyr iechyd. Bydd 

hefyd yn gyfle gwych ar gyfer rheoli 
meddyginiaethau. 

Rydym yn gweithio’n agos â’r Rhaglen 
Gwasanaethau Digidol ar gyfer Cleifion 
a’r Cyhoedd i gynnwys nodweddion 
penodol am feddyginiaethau.  

Beth ydym yn ei wneud?

Our Patient Access project has Mae 
ein prosiect Mynediad i Gleifion 
wedi nodi nodweddion cysylltiedig â 
meddyginiaethau i’w cynnwys yn yr 
Ap. Mae’r rhain yn cynnwys archebu 
a rheoli presgripsiynau rheolaidd ac 
edrych ar y rhestr o feddyginiaethau ac 
alergeddau cyfredol a blaenorol. 

Bydd hefyd yn caniatáu i gleifion 
ddewis (“enwebu”) y fferyllfa yr 
hoffent i’w presgripsiwn gael ei anfon 
iddi, yn electronig, i’w ddosbarthu. 
Mae’r nodwedd hon yn rhan o waith 
y Portffolio i weithredu’r Gwasanaeth 
Presgripsiwn Electronig yng Nghymru. 

Mae buddion eraill yn cynnwys: 

Derbyn neges pan fydd 
meddyginiaethau’n barod yn y 
fferyllfa 

Rhannu a derbyn gwybodaeth 
iechyd bwysig 

Helpu cleifion i reoli eu cyflwr a’u 
meddyginiaeth yn well 

Galluogi defnyddwyr i chwarae 
rhan fwy gweithredol yn eu 
hiechyd a’u lles eu hunain

Profion cyhoeddus: 
beth sydd wedi’i wneud hyd yn hyn?

Gan weithio’n agos dros y 12 
mis diwethaf gyda’r Rhaglen 
Gwasanaethau Digidol ar gyfer Cleifion 
a’r Cyhoedd a Kainos, datblygwr 
Ap GIG Cymru, mae llawer iawn o 
waith wedi’i wneud i gynnwys dwy 
nodwedd allweddol yn ymwneud â 
meddyginiaethau yn fersiwn gyntaf 
Ap GIG Cymru. Dechreuwyd profi 
gyda’r cyhoedd ddechrau mis Ebrill 
2023. Y nodweddion hyn yw: archebu 
presgripsiynau rheolaidd a gweld 
cofnod o hanes presgripsiynau claf.

Bellach gellir lawrlwytho Ap GIG 
Cymru ac mae’n cael ei brofi gyda 
chleifion mewn nifer fach o bractisiau 
meddygon teulu ledled Cymru, i wneud 
yn siŵr ei fod yn gweithio yn unol â’r 
cynllun, a’i fod yn ddiogel ac yn diwallu 
anghenion defnyddwyr. Gall cleifion 
nad yw eu meddygfa yn rhan o’r cam 
profi eto lawrlwytho’r Ap a chofrestru 
eu diddordeb i gael gwybod pan fydd 
eu meddygfa yn cynnig gwasanaethau 
drwy’r Ap. 

Rydym hefyd wedi bod yn gweithio 
gyda chleifion a fferyllfeydd i ddylunio’r 
ffordd orau o roi gwybod i bobl pan 
fydd eu meddyginiaethau wedi’u 

dosbarthu ac yn barod. Mae’r gwaith 
ymchwil hwn bellach wedi’i gwblhau a 
bydd y nodwedd yn cael ei chynnwys 
yn Ap GIG Cymru dros y misoedd nesaf. 
Disgwyliwn iddi fod yn boblogaidd iawn. 

Gwyddom nad yw llawer o bobl 
yn gallu neu’n dymuno defnyddio 
gwasanaethau digidol ar gyfer eu gofal 
iechyd ac felly rydym yn gwneud yn 
siŵr eu bod yn gallu cael mynediad at 
yr holl wasanaethau sydd eu hangen 
arnynt o hyd fel y gwnaethant cyn i ni 
gyflwyno Ap GIG Cymru. Gan weithio’n 
agos â’r arbenigwr cynhwysiant digidol, 
Cymunedau Digidol Cymru, byddwn 
hefyd yn cyfeirio pobl sydd eisiau 
cymorth i fynd ar-lein ac i ddefnyddio’r 
Ap.

Fe wnaethom hefyd sefydlu Grŵp 
Technegol Cymraeg ym mis Mawrth 
2023 i archwilio sut y gallwn wneud y 
defnydd gorau o’r Gymraeg ar gyfer 
gwybodaeth am feddyginiaethau a 
nodweddion yn yr Ap.

09. CYFATHREBU AC YMGYSYLLTU

Mae cyfathrebu ac ymgysylltu â’n 
rhanddeiliaid yn hanfodol i lwyddiant 
pob un o bedwar maes y Portffolio. 
Mae ein tîm cyfathrebu wedi nodi 
ein hymagwedd mewn strategaeth 
gyfathrebu ac ymgysylltu, a gafodd ei 
chymeradwyo gan y Bwrdd Portffolio yn 
gynharach eleni. 

O’r cychwyn cyntaf roeddem yn gwybod 
bod angen i ni wneud yn siŵr ein bod 
yn cyfathrebu’n rheolaidd ac yn gyson 
â chleifion, gweithwyr gofal iechyd 
proffesiynol a sefydliadau. Roeddem 
yn gwybod bod angen i ni wneud hyn 
fel eu bod yn ymwybodol o’n gwaith 
ac yn gallu rhannu eu barn a llywio ein 
cynlluniau, ac fel ein bod yn cydweithio 
ac yn gwrando i sicrhau bod y 
gwasanaethau yr ydym yn eu cynllunio 
yn diwallu eu hanghenion.

Mae mwy na 50 o weithgareddau 
ymgysylltu wedi’u cynnal gyda 
rhanddeiliaid o bob rhan o Gymru gan 
gynnwys grwpiau cleifion, byrddau ac 
ymddiriedolaethau iechyd, meddygon 
teulu, fferyllfeydd cymunedol a 
sefydliadau proffesiynol.

Rydym yn briffio’r Gweinidog Iechyd 
a Gwasanaethau Cymdeithasol yn 
rheolaidd ar gynnydd ac yn cyhoeddi 

cylchlythyr y Portffolio Trawsnewid 
Gweinyddu Meddyginiaethau’n Ddigidol 
sy’n cynnwys y newyddion diweddaraf 
am bob maes o’r Portffolio. Rydym 
yn adrodd i Lywodraeth Cymru ac yn 
cyflwyno adroddiadau i Iechyd a Gofal 
Digidol Cymru (DHCW).

Mae gennym dudalennau yn ymwneud 
â’r Portffolio Trawsnewid Gweinyddu 
Meddyginiaethau’n Ddigidol ar wefan 
ein gwesteiwr (Iechyd a Gofal Digidol 
Cymru) ac rydym wedi llunio sawl 
stori newyddion a neges cyfryngau 
cymdeithasol ar Twitter, LinkedIn 
ac Instagram. Mae ein hadnoddau 
cyfathrebu’n cefnogi’r pedwar prosiect 
a rhaglen yn y Portffolio ac yn cynnwys 
pecynnau cymorth a chyfathrebiadau 
i gleifion megis taflenni a phosteri, 
digwyddiadau a fideos.

Rydym hefyd yn cyfrannu at gylchlythyr 
Iechyd a Gofal Digidol Cymru, 
gweminarau a chynadleddau staff ac 
rydym yn dod â’n timau ynghyd ar gyfer 
diwrnodau datblygu sy’n rhoi cyfle i 
gydweithwyr rannu profiadau a dysgu 
oddi wrth ei gilydd. Rydym am i bawb 
sy’n rhan o’r Portffolio ennill sgiliau 
a gwybodaeth newydd yn ystod eu 
hamser gyda ni.

10. BETH SYDD NESAF?
Cyflawni buddion go iawn ac yn gwneud gwahaniaeth mawr i gleifion, y cyhoedd a 
gweithwyr iechyd proffesiynol ar draws Cymru.

Er mwyn trawsnewid rhagnodi 
mewn gofal sylfaenol o wasanaeth 
papur i wasanaeth digidol, bydd:

Er mwyn darparu ePMA ar bob 
ward ym mhob ysbyty yn GIG 
Cymru bydd:

Cam profi EPS wedi’i gwblhau erbyn 
diwedd 2023.

Y rhai sydd wedi mabwysiadu’r 
rhaglen yn gynnar yn dechrau 
defnyddio EPS o fis Ionawr 2024.

EPS yn cael ei gyflwyno, ar y cyd 
â’n cyflenwyr, fesul cam ledled 
Cymru mor gyflym ac mor ddiogel â 
phosibl yn ystod 2024.   

Cleifion yn elwa o wasanaeth gwell, 
mwy diogel, mwy effeithlon ac 
effeithiol wrth i’w meddygfa a’u 
fferyllfa gyflwyno EPS.

Bwrdd Iechyd Prifysgol Caerdydd 
a’r Fro a Bwrdd Iechyd Prifysgol 
Cwm Taf Morgannwg yn cwblhau 
eu proses gaffael yn gynnar yn 
2024.

Pob Bwrdd Iechyd Prifysgol arall 
ac Ymddiriedolaeth GIG Prifysgol 
Felindre yn caffael y system erbyn 
Gwanwyn 2024.

Y gwaith o roi ePMA ar waith mewn 
byrddau iechyd yn mynd rhagddo 
yn ystod 2024. 

Cydweithio a dysgu ar y cyd i helpu 
i gefnogi ffyrdd newydd o weithio 
ledled pob sefydliad.

Gwaith ymchwil ochr yn ochr 
â chyflwyno’r rhaglen i feithrin 
cymaint o wybodaeth â phosibl ar 
gyfer y dyfodol.

Er mwyn datblygu’r Cofnod 
Meddyginiaethau a Rennir cyntaf 
erioed yng Nghymru, bydd:

Wrth i Ap GIG Cymru ddatblygu, 
byddwn yn gweld nodweddion 
meddyginiaethau ar gael i gleifion 
gan gynnwys:

Y Cofnod Meddyginiaethau a 
Rennir yn weithredol o fewn yr 
Adnodd Data Cenedlaethol erbyn 
diwedd mis Mawrth 2024.

Gwybodaeth am feddyginiaethau 
ac alergeddau o systemau 
gwahanol, megis meddygon teulu 
ac achosion o ddefnyddio ePMA yn 
gynnar, yn dod yn rhan o’r Cofnod 
Meddyginiaethau a Rennir.

Gwaith yn dod â ffynonellau eraill 
o feddyginiaethau yn gydnaws â’r 
Cofnod Meddyginiaethau a Rennir 
yn ystod 2024.

Gwybodaeth am feddyginiaethau 
ar gael bob awr o’r dydd, bob 
diwrnod o’r flwyddyn i gefnogi 
gofal cleifion.

Defnyddio’r Ap yn 2024 i ddewis 
ac enwebu fferyllfa ddewisol i 
dderbyn eu presgripsiwn digidol 
wedi’i ragnodi gan feddyg teulu ac i 
ddosbarthu eu meddyginiaethau.

Cael neges a hysbysiad yn yr Ap 
yn 2024 i roi gwybod iddynt fod 
eu meddyginiaethau yn barod yn y 
fferyllfa.

Gallu cael mynediad at 
wasanaethau presgripsiwn drwy’r 
Ap ym mhob meddygfa yng 
Nghymru o fewn 24 mis.

11. A HOFFECH CHI WYBOD RHAGOR?

Ewch i’n gwefan Portffolio Trawsnewid Gweinyddu 
Meddyginiaethau’n Ddigidol - Iechyd a Gofal Digidol Cymru 
(gig.cymru) a chofrestru i dderbyn ein cylchlythyr.

Gwyliwch ein fideo:Cysylltu â’r tîm:

DMTP.Comms@wales.nhs.uk

Mae’r Portffolio Trawsnewid Meddyginiaethau’n Ddigidol yn cael ei ariannu gan 
Lywodraeth Cymru a’i letya gan Iechyd a Gofal Digidol Cymru

https://dhcw.nhs.wales/systems-and-services/digital-medicines-transformation-portfolio/
https://dhcw.nhs.wales/systems-and-services/digital-medicines-transformation-portfolio/sign-up-to-the-dmtp-newsletter/
https://www.youtube.com/watch?v=Gaq-9EpFKIs

